
CONCELLO DE VIGO

Patrimonio Histórico

O Documental “Cestos do Mar de Vigo


Comentario

A forte actividade pesqueira e marisqueira na Ría de Vigo, trouxo consigo o desenvolvemento dunha florecente actividade artesanal de fabricación de cestos. Estes serviron como recipientes, como medidas de capacidade ou,  como no caso das nasas e esportas, como parte esencial da propia arte de pesca. En paralelo ó forte desenvolvemento pesqueiro da primeira metade do século XX, a cestería viguesa vivíu os seus momentos de maior producción. A popularización do plástico no finais dos 70 dese século supuxo a práctica extinción do oficio dos cesteiros. 

A gravación do documental “Os cestos do Mar de Vigo”  xorde da intención de converter os traballos de campo da Casa do Cesteiro nun novo elemento divulgador da cestería tradicional. Baixo este título facemos referencia ós cestos que conformaron a paisaxe portuaria en Vigo, especialmente na primeira metade do século XX. 

Nos 26 minutos do documental, Silverio, Tito e Urbano dannos unha lección maxistral sobre o seu oficio e fannos partícipes, cos seus relatos, doutros ritmos de vida.

Da man destes tres grandes artesáns achégase o documental á recuperación das técnicas de cestería hoxendía en pergo de extinción. Con Silverio Rodríguez, procedente dunha familia de cesteiros, aprenderemos a 

confeccionar as patelas, peza empregada no transporte do peixe;  partindo da materia prima explicaranos os procesos de fabricación e as ferramentas 

empregadas. Urbano Casal experto montador de palangres amosaranos como se preparaba este arte de pesca realizado diariamente por mulleres e nenos principalmente. E, por último, con José Luís Clemente coñeceremos a arte de facer os canastos, pezas que se empregaban para almacenar o peixe nos barcos pesqueiros e que hoxendía foron sustituidos por contenedores plásticos.

Toda a actividade acompañarase cun catálogo informativo sobre as pezas expostas.O acceso é gratuito e o vídeo estará a venta para aquelas persoas interesadas.

